
				এই পাতাটির মুদ্রণ সংশোধন করা প্রয়োজন। 
উপসংহার—কাছাড়ের কথা f Y●●
দেশ এবং পূৰ্ব্বে ব্রহ্মদেশ। আয়তন ৮৪৫৬ বর্গমাইল এবং লোক সংখ্যা ২৮৪৪৬৫ জন। প্রধান নগর ইমফাল, লগতাক নামক সুবিস্তৃত হ্রদের সন্নিধানে অবস্থিত, উক্ত হ্রদের সংলগ্নভাবে লিম্ফেল ও তেই ওল নামক বিস্তৃত ঝিল বিদ্যমান। এক সময় ইহার লগতকেরই অংশ ছিল, তৎকালে এই লগতাক সাগর সদৃশ প্রতীয়মান হইত, সন্দেহ নাই।
মণিপুরের অধিবাসী মণিপুরী জাতি অত্যন্ত পুষ্প প্রিয়। সৰ্ব্বদা সুন্দর ফুল, পুপগুচ্ছ ৪ পত্রস্তবকাদি কাণে দেয়, কীৰ্ত্তনাদি উপলক্ষ পাইলেই গলদেশে পুষ্পমালা ধারণ করে, কপালে তিলক কাটে ও দেহ চন্দন চচ্চিত করে। কুমারীরা সৰ্ব্বদা পরিচ্ছন্ন থাকে ও সঙ্গীত ইহাদের অতি প্রিয়। এই মণিপুরই যে মহাভারতের গন্দর্ভরাজ চিত্রবাহনের রাজ্য ছিল, বর্তমান মণিপুরীদের আচার ব্যবহার সে কথা স্মৃতিপথারূঢ় করিয়া দেয়।
মহাভারতে বর্ণিত আছে যে, পাণ্ডুপুত্র অর্জণ মহেন্দ্ৰ পৰ্ব্বত দর্শনের পর সমুদ্রোপকুলে অবস্থিত মণিপুরাধিপতি চিত্রবাহন-দুহিতা চিত্রাঙ্গদাকে বিবাহ করিয়াছিলেন। কলিঙ্গ পত্তনের পার্শ্বস্থ সমুদ্রতীরবর্তী বৰ্ত্তমান মনফুরকেই কেহ কেহ মণিপুর বলিয়া অনুমান করেন । শ্ৰীহট্টের ইতিবৃত্ত ২য় ভাগ ১ম খণ্ড প্রথম অধ্যায়ের শেষে টকা প্রসঙ্গে * আমরা মণিপুরের অবস্থান বিষয়ে কিঞ্চিং আলোচনা করিয়াছি। পূৰ্ব্ব প্রাস্তবত্তী প্রাগজ্যোতিষ, কৌণ্ডিল্য, শোণিতপুর (তেজপুর) প্রভৃতি প্রাচীন আৰ্য্যনগরী সমূহের অবস্থানের সহিত নাগরাজ-রাজ্য নাগাপাহাড় এবং তদক্ষিণদিথষ্ট্ৰী মণিপুর রাজ্যের সংস্থিতি । প্রভৃতি চিন্তা করিলে এই মণিপুরকেই মহাভারতোক্ত মণিপুর বলিতেই মনে হয়। পূৰ্ব্বোক্ত ঝিলাদি সমন্বিত লগতাক তৎকালে সাগর সদৃশ ছিল । এবং তাঁহাই যে সাগর বলিয়া বর্ণিত হয় নাই, তাহা বলা যাইতে পারে . . না। ৭ আবার স্থান বিশেষের রাজবংশ অজ্ঞাত কারণে ভিন্ন স্থানে উপনিবেশ । স্থাপন করায় সে স্থানও পূৰ্ব্ব নামে পরিচিত হওয়াও অসম্ভৰ নহে।

